
REGULAMENTO DA XVI ASEMBLEA NACIONAL DO BNG

DA CONVOCATORIA E COMPOSICION DA ASEMBLEA NACIONAL

Artigo 1

O Consello Nacional do BNG, en sesion do dia 18 de febreiro de 2017, convoca a
organizaciéon en Asemblea Nacional, para o debate e aprobacion dos relatorios da XVI
Asemblea Nacional e a eleccion dos érganos de direccion do BNG.

Nesta sesion do Consello Nacional tamén se aprobara o Regulamento da XVI Asemblea
Nacional, que sera enviado as asembleas comarcais para o seu debate xunto cos relatorios
da Asemblea Nacional.

Artigo 2

Son membros de pleno dereito da Asemblea Nacional todas as persoas afiliadas do BNG e
Galiza Nova dadas de alta até o dia 18 de decembro de 2016 e co pagamento das
cotizacions ao dia no recibo emitido en xaneiro de 2017. A obriga de estar ao dia no
pagamento das cotizacions afecta tamén a participacion como membro de pleno dereito no
proceso territorial da Asemblea Nacional.

Artigo 3

As persoas afiliadas de pleno dereito poderan participar de forma directa nas asembleas
comarcais € na Asemblea Nacional. Os e as militantes sen plenos dereitos poderan
participar sen dereito a voto. As persoas simpatizantes que previamente formalicen a sua
inscricion como convidadas poderan asistir as sesions da asemblea nacional sen dereito a
voto. As asembleas comarcais seran publicitadas co fin de promover a participacion da base
social nacionalista.

Artigo 4

Entre os dias 20 e 24 de febreiro enviarase as comarcas o censo provisional de
companeiras e companeiros con plenos dereitos, que estara a disposicion de toda a
militancia nas sedes comarcais entre os dias 27 de febreiro e 6 de marzo. Neste periodo
poderan presentarse as reclamacions e proceder a actualizacion de cotas, quer a través da
emision do correspondente recibo bancario, quer por medio do pagamento efectivo nas
sedes da organizacion.

O dia 10 de marzo ficara pechado o censo nacional definitivo de persoas afiliadas con
plenos dereitos e estara a disposicion de todas as comarcas no dia habil seguinte. As
listaxes deben incluir tamén a militancia de Galiza Nova, conforme o estipulado no artigo
1.2.12 dos Estatutos do BNG. As actualizacions de cotas deberan ser efectuadas do mesmo
modo que para a militancia do BNG.

Para a participacion nas asembleas comarcais sera empregado o censo provisional. As
persoas militantes que presentaren reclamacion poderan participar con voz e sen voto en
canto esta non for estimada no proceso comarcal e, no caso de ser atendida, participaran
con plenos dereitos no que reste do proceso da Asemblea Nacional.

Artigo 5

Os/As militantes poderan realizar achegas extraordinarias de forma voluntaria para sufragar
a XVI Asemblea Nacional o mesmo dia da sua realizacion, ou ben comunicalas previamente
a través das respectivas comarcas.

Artigo 6

Fica estabelecido un prazo de inscricion para participar na Asemblea Nacional comprendido
entre 20 de febreiro e 13 de marzo, esta Ultima data limite. As e os militantes deberan
inscribirse, quer na sua comarca quer a través de comunicacién por via telematica, e
deberan constar no Censo nacional definitivo de persoas afiliadas de pleno dereito. As
persoas simpatizantes que desexaren participar como convidadas tamén deberan formalizar
a sua inscricidn no mesmo prazo na comarca da sua residencia ou por via telematica.

DA ELABORACION, DEBATE E APROBACION DOS RELATORIOS DA ASEMBLEA
NACIONAL E DO REGULAMENTO.

Artigo 7

O Consello Nacional aprobara, por maioria simple, na sesién do 18 de febreiro de 2017, ao
tempo da convocatoria da Asemblea Nacional, os relatorios da Asemblea Nacional e o
Regulamento.

A elaboracién e debate previo dos textos axustaranse aos acordos do Consello Nacional de
17 de decembro de 2017, onde se tomou cofiecemento das conclusions do proceso Adiante.

Artigo 8

A proposta de relatorios sera enviada as asembleas comarcais para o seu debate e ira
acompafada dos votos particulares, sempre que as persoas interesadas, membros do
Consello Nacional, manifestaren a vontade de os manter.

Seran considerados votos particulares aquelas propostas alternativas presentadas por
membros do Consello Nacional que disentiren do relatorio aprobado polo érgano, quer no
seu conxunto quer nalgun dos seus apartados. Por tanto, os votos particulares atinxiran a
totalidade do documento ou algun dos seus apartados, e levaran aparellado, excepto se se
propuxer a sua supresion, a presentacion dun texto alternativo.

Artigo 9

Fixanse como datas para o debate da proposta de relatorios en asembleas comarcais do 21
de febreiro ao 11 de marzo. Os consellos comarcais deberan facer as previsions oportunas
para que o seu desenvolvemento sexa ordenado e axil, garantindo o debate das propostas
que se presentaren e convocando con antelacién o conxunto da militancia do BNG. Se for
preciso, podera ser convocada mais de unha asemblea comarcal no periodo estabelecido.

As asembleas comarcais debateran o Regulamento, a proposta de relatorio e os votos
particulares, e poderan formular emendas parciais ou a totalidade dos relatorios da
Asemblea Nacional.

As emendas deberan ser presentadas por escrito nas sedes comarcais ou comunicadas por
via telematica con 24 horas de antelacion ao inicio da respectiva asemblea comarcal.

Para os efectos da sua presentacion e debate seran de aplicacion os seguintes criterios:

(i) No caso das emendas ao Regulamento non poderan ter caracter
retroactivo. Por tanto o Regulamento, unha vez que sexa aprobado polo
Consello Nacional, sera valido e inemendabel naquelas fases da Asemblea
Nacional xa consumadas, e unicamente se poderan formular emendas que

atinxan o proceso posterior: Por tanto, no proceso comarcal poderan ser
formuladas aos apartados relativos a mecanica da propia Asemblea
Nacional e ao proceso territorial de renovacion de érganos que completa o
proceso asemblear. No caso de ser aprobada algunha emenda que se
axuste aos requisitos expresados, debera ser debatida e aprobada a sua
ratificacion ao comezo da propia sesion da Asemblea Nacional.

(11) No caso das emendas aos relatorios, as propostas de emenda afectaran
exclusiva e globalmente as propostas de tese e/ou de resolucion contidas
no documento, e poderan ser de supresion, de acrecentamento ou de
substitucion (artigo 3.12 dos Estatutos). Nestes dous ultimos casos
suporan a presentacion de texto alternativo global por parte da persoa
emendante.

(1ii)Aquelas emendas que afectaren o preambulo do documento seran
trasladadas directamente como suxestions sen necesidade de debate e
votacion.

(iv) Aquelas emendas que afectaren parcialmente o texto das propostas de
tese e/ou de resolucion seran trasladadas directamente como suxestions
sen necesidade de debate e votacion.

Nas mesmas datas tamén se promovera o desenvolvemento de asembleas locais abertas
para difundir e socializar o contido dos relatorios sometidos a debate e contribuir ao
contraste de ideas con todo o corpo social do nacionalismo galego.

Artigo 10

Para unha emenda pasar a debate a Asemblea Nacional precisara alcanzar a maioria simple
dos votos das persoas presentes nunha asemblea comarcal, isto €, mais votos a favor que
votos en contra. Para un voto particular de membros do Consello Nacional pasar a debate a
Asemblea Nacional debera alcanzar, cando menos, a maioria simple dos votos nunha
asemblea comarcal, isto é, mais votos a favor que en contra (artigo 3.13 dos Estatutos). As
emendas que prosperaren nas distintas asembleas comarcais seran distribuidas ao
conxunto da organizacion por via telematica con antelacién a realizacién da Asemblea
Nacional para poderen ser estudadas.

Artigo 11

As emendas seran ditaminadas no Consello Nacional de 18 de marzo e debatidas na
Asemblea Nacional, con quendas axustadas ao tempo asignado na Orde do Dia
correspondente.

Artigo 12
O Consello Nacional designara as persoas encargadas de defender a proposta de
documento no Pleno e nas Comisions.

Artigo 13

As persoas emendantes designaran unha persoa portavoz para defender as emendas no
Pleno e nas comisions. En ausencia desta, se ningunha persoa afiliada asumir a sua
defensa, entenderase que a emenda decae.

Artigo 14
No debate de cada emenda habera unha intervencion a favor por parte da persoa portavoz-
emendante e outra por parte da defensora do relatorio.

Artigo 15
Defensoras/es e emendantes poderan chegar a emendas transaccionais. Neste caso, sera
sometida a votacion a transaccion, que prosperara se alcanzar mais votos a favor que votos
en contra.

Artigo 16

Se unha emenda for aprobada no pleno, o seu texto substituira o correspondente da
proposta de relatorio. Se todas foren rexeitadas, entenderase aprobado o texto orixinal.
Se se aprobar mais dunha emenda @ mesma parte do texto orixinal, prevalecera aquela
que alcance mais votos a favor.

Artigo 17
A proposta de relatorio sera sometida a decisién final do Pleno, que a aprobara ou rexeitara
no seu conxunto nunha soa votacion.

Artigo 18

A Asemblea aprobara as propostas que alcanzaren maioria simple, isto é, que tiveren mais
votos a favor que en contra. Todas as votacions relacionadas co proceso de debate dos
relatorios da Asemblea Nacional (emendas, votos particulares e totalidade do texto) seguiran
o estabelecido para a dinamica da Asemblea Nacional.

DO DEBATE DO INFORME POLITICO E DE XESTION DO CONSELLO NACIONAL

Artigo 19

O Consello Nacional, tras a proposta da Executiva Nacional, aprobara na sesion de 18 de
febreiro un informe politico e de xestion do Consello Nacional sainte, que abranguera a
actividade desenvolvida por este 6rgano desde a sua constitucion.

O informe sera debatido nas asembleas comarcais, que poderan formular achegas, e seran
recollidas en acta para o seu traslado ao Consello Nacional. Con base nelas, o Consello
Nacional aprobara o informe definitivo na sesion do dia 18 de marzo de 2017 que, se for
aprobado, sera distribuido a militancia para o seu debate na Asemblea Nacional.

Na sesion da Asemblea Nacional sera presentado o informe por parte do Consello Nacional
sainte, e sera sometido a votacion. A sua aprobacion sera por maioria simple dos votos
presentes.

DA APROBACION, SE PROCEDER, DO NOVO MAPA DE ORGANIZACION COMARCAL
DO BNG

Artigo 20

O Consello Nacional, por proposta da Executiva Nacional, e apds contraste cos consellos
comarcais, aprobara na sesion de 18 de marzo un documento que recolla o0 novo mapa
territorial de organizacién comarcal do BNG.

O documento sera distribuido a militancia para a sua analise antes da asemblea nacional.
O Consello Nacional sainte presentara o documento no pleno da asemblea nacional e
sera sometido a votacion. A aprobacién sera por maioria simple dos votos presentes.

DA APROBACION, SE PROCEDER, DA ACTUALIZACION DO PROTOCOLO DE
INTEGRACION DE GALIZA NOVA NO BNG

Artigo 21

O Consello Nacional, por proposta da Direccion Nacional de Galiza Nova, aprobara na
sesion de 18 de marzo un documento de actualizacidn do protocolo de integracion de
Galiza Nova no BNG.

O documento sera distribuido & militancia para a sua analise antes da asemblea nacional.
O Consello Nacional sainte e a Direccion Nacional de Galiza Nova presentaran o
documento no pleno da asemblea nacional e sera sometido a votacion. A aprobacién sera
por maioria simple dos votos presentes.

DO PROCESO DE ELECCION DOS ORGANOS DE DIRECCION DO BNG

Artigo 22

A Asemblea Nacional elixira 50 membros para formar parte do Consello Nacional. A estas
persoas sumaranse no seu dia os membros elixidos polas respectivas asembleas
comarcais, e os representantes designados por Galiza Nova e polos partidos e colectivos
que conforman o BNG, segundo o estatutariamente estabelecido.

Artigo 23
A eleccion sera ben por candidatura conxunta ben por listaxes fechadas consonte o
estabelecido estatutariamente.

(i) No caso da candidatura conxunta, o Consello Nacional sainte podera facer
unha proposta de candidatura para os 50 membros a elixir directamente
pola Asemblea Nacional. Para estes efectos, as asembleas comarcais
incluiran un punto na orde do dia relativo a propostas de persoas dentro do
ambito de cada comarca a ter en conta para a elaboracion desta
candidatura. As propostas seran remitidas ao Consello Nacional para que
unha comisién deste 6rgano elabore a proposta de candidatura, que sera
presentada coa sinatura e aceptacion de todas as persoas integrantes,
antes das 19 horas do dia 20 de marzo perante a Area Nacional de
Organizacion, que dara traslado a Mesa da Asemblea Nacional.

A candidatura conxunta sera sometida a votacion da Asemblea Nacional,
que resultara aprobada se obtiver mais votos a favor que en contra.

(i) No caso da presentacion de candidaturas diferenciadas, seran
consideradas validas todas as candidaturas que incluan, como minimo,
30% dos postos para cubrir, isto €, 15 persoas candidatas ordenadas,
sempre que foren presentadas antes das 19 horas do dia 20 de marzo.

A presentacion das listas serd efectuada perante a Area Nacional de

Organizacion, acompafiada dun escrito asinado por todas as persoas integrantes

das candidaturas en que certifiquen a sua aceptacion a formar parte dela. Asi

mesmo, farase constar a persoa nomeada para exercer como representante de
cada candidatura.

A Area Nacional de Organizacién expedira certificacién acreditativa da
presentacion da candidatura a persoa representante designada e dara traslado a
Mesa da Asemblea Nacional das listaxes presentadas.

No caso de existiren varias listaxes, a eleccion sera efectuada por votacién na
Asemblea Nacional de forma secreta e en urna, e procederase a unha distribuciéon
directamente proporcional aos votos alcanzados por cada lista.

En ambos os casos, sera estabelecido un prazo até as 10 horas do segundo dia da propia
Asemblea Nacional, 26 de marzo de 2017, para que as distintas candidaturas presentadas
poidan comunicar @ mesa da Asemblea Nacional alteracions na listaxe presentada ou
proceder a correccion de erros. A Mesa dara a cofiecer as diferentes listaxes.

Artigo 24
Cando causar baixa unha persoa do Consello Nacional elixida pola Asemblea Nacional, o
seu posto sera cuberto coa seguinte da listaxe correspondente.

Artigo 25

A Executiva Nacional estara formada consonte o previsto estatutariamente. No caso de
haber unha soa candidatura ao Consello Nacional, a proposta de Executiva ficaria
conformada polas primeiras persoas da candidatura até completar o nimero de membros
previsto nos Estatutos do BNG. No caso de se presentaren varias listaxes ao Consello
Nacional, seran repartidas proporcionalmente ao apoio obtido polas candidaturas
presentadas para o Consello Nacional e seguindo a orde de cada candidatura.

Artigo 26
Resultara electa Portavoz Nacional a persoa que encabezar a listaxe mais votada para o
Consello Nacional.

Artigo 27

Entre o dia 1 e 15 de abril completarase o proceso de renovacion do Consello Nacional e
sera a eleccion de responsabeis portavoces comarcais € dos membros dos consellos
comarcais de eleccion directa nas asembleas comarcais. A eleccion das persoas
responsabeis portavoces comarcais asi como das representantes designadas por Galiza
Nova, partidos e colectivos sera comunicada por escrito.

No mesmo periodo seran elixidas tamén as responsabilidades e o6rganos locais. Este
proceso sera regulado desde o ambito comarcal.

Artigo 28
O Consello Nacional electo realizara a sesion constitutiva o dia 22 de abril de 2017.

DO DESENVOLVEMENTO DA ASEMBLEA NACIONAL

Artigo 29

A Asemblea Nacional estara formada polo Pleno e por cinco comisions, e seran aplicados
criterios aleatorios a hora de distribuir as persoas asembleistas nestas. Presidira o Pleno o
Consello Nacional, que designara duas persoas para exerceren a Secretaria e outras duas
para seren as moderadoras. Seran funciéns dos/as secretarios/as redactaren a acta da
Asemblea Nacional. Sera funcion das persoas moderadoras ordenaren os debates nas
sesidns plenarias da Asemblea e velar polo cumprimento do horario e da orde do dia. Tamén
se designaran duas persoas moderadoras e as persoas defensoras do relatorio en cada
comision.

Artigo 30
O Pleno da Asemblea Nacional sometera a votacion ao inicio da sesion o Regulamento e a
Orde do Dia.

Artigo 31
A Mesa do Pleno estabelecera os tempos correspondentes a cada intervencion en funcion

do numero de palabras solicitadas e do cumprimento do horario e Orde do Dia aprobada
pola Asemblea Nacional. A Mesa tera, pois, competencia para ordenar o desenvolvemento
dos debates, ademais de interpretar o presente regulamento. A competencia do exercicio
destas funcidns recaera nas persoas moderadoras designadas polo Consello Nacional.

Artigo 32

As comisidns contaran, ademais de moderador/a, e defensores/as do relatorio
(designad@s polo Consello Nacional), con duas persoas que exerceran a Secretaria e
que elixira cada comisiéon entre os seus membros ao comezo das sesions.

Artigo 33
Pasaran a debate no Pleno todas as emendas que alcanzaren maioria simple nunha
comision.

Artigo 34

As votacions relativas ao Regulamento, Orde do dia e teses —tanto as emendas parciais
como a totalidade do texto- seran presenciais, e poderan por tanto, participar as persoas
militantes con plenos dereitos que estiveren presentes na Asemblea Nacional no
momento das votacions.

Nas votacions relativas ao informe de xestion, 6rganos de direccion, novo mapa de
organizacion comarcal e actualizacion do protocolo de integracion de Galiza Nova no
BNG, ademais do voto presencial consonte o paragrafo anterior, poderan habilitarse
procedementos de votacion telematica especificamente para os e as militantes da
comarca da emigracion que tefian plenos dereitos, asi como para aquelas persoas
afiliadas que, por causa xustificada previamente, se atoparen desprazadas féra da Galiza
na data da Asemblea Nacional. Para estes/as militantes, en funcion das posibilidades
técnicas, habilitaranse métodos informaticos que posibiliten un seguimento da asemblea
nacional naquelas sesions que o permitiren. O Consello Nacional designara unha
comision especifica para estabelecer o procedemento de inscricibn no censo de voto
telematico, e implantar os mecanismos electronicos que garantiren a seguranza e
autenticidade do voto, que sera difundido con antelacién entre a militancia.

Disposicions adicionais

18- Se a Asemblea Nacional aprobar emendas que modificaren os Estatutos do BNG
nalguns dos apartados que afectaren ao presente Regulamento, entenderase modificado
automaticamente o Regulamento sempre e cando non implicar unha aplicaciéon retroactiva
das devanditas modificacions.

22 - As modificacions estatutarias que, se for o caso, aprobe a Asemblea Nacional entraran
en vigor de forma inmediata, polo que seran aplicabeis aos procesos de eleccion dos
organos de direccion.

32.- Unha comisién do Consello Nacional revisara o texto definitivo dos relatorios da
Asemblea Nacional, unha vez incorporadas as modificacions aprobadas, para os por a
disposicion de toda a militancia.

